
1 INFORMACION I PERGJITHSHEM 
 

Emertimi i Projektit: “Rikonstruksion i Ambjenteve te Poliklinikes se Specialiteteve 
Elbasan” 

Vendodhja: Rruga “28 Nentori”, Elbasan 
 

1.1 Pershkrimi i pergjithshem  

Poliklinika e Specialiteteve Elbasan eshte institucion shendetesor i Republikes se 
Shqiperise qe siguron ndihmen mjekesore te specializuar per banoret e zones se 
Elbasanit. Ai eshte i pozicionuar ne pjesen qendrore te Elbasanit. Objekt i detyres sone te 
projektimit eshte rikonstruksioni i kesaj godine trekatëshe nepermjet vleresimit Tekniko- 
Ekonomik te objektit dhe evidentimin e nderhyrjeve te nevojshme per krijimin e 
ambjenteve me standarte bashkekohore sherbimi. Sipas planit te rikonstruksionit te 
godines, me financim nga buxheti i shtetit, eshte parashikuar nje rikonstruksion i 
ambienteve duke e kthyer ne ambjente te pershtatshme me nje funksionim normal dhe 
dinjitoz dhe me standardet me te mira nderkombetare per kete tip godine spitalor.   

1.1.1 Objektivi i Përgjithshëm 

Qëllimi i Projektit është përmirësimi dhe rritja e kapaciteteve të shërbimit spitalor pranë 
Pavionit të Poliklinikes se Specialiteteve Elbasan, rritjes së eficiensës së kujdesit 
shëndetësor, përmirësimin e menaxhimit të informacionit në sistemin shëndetësor dhe 
rritjen e aksesit financiar në shërbimet shëndetësore. Shërbimet që përfshin ky projekt 
janë: 

- Riorganizimi funksional i godinës ekzistuese me qëllim optimizimin e 
shfrytëzimit të hapësirave të brendshme 

- Përmirësimi i infrastrukturës spitalore 
- Rikonstruksion dhe rinovim me qëllim modernizimin dhe përmirësimin e 

shërbimeve që do të ofrohen 
Përzgjedhja e projekteve dhe e impianteve mekanike eshte bazuar në aplikimin dhe 
projektimin e sistemeve përkatëse me një efikasitet maksimal për të realizuar zgjidhje 
bashkohore teknike mbi bazë të normave dhe kushteve teknike europiane, me vlera 
minimale të kostove të investimit mbi bazë të fondeve në dispozicion, si dhe në respekt 
të kërkesave te parashtruara te termave te referencës  ne detyrën e projektimit.  

Në vijim, në mënyrë të përmbledhur përshkruajmë kriteret të cilat janë marrë parasysh 
gjatë projektimit si referencë esenciale për kualifikimin e zgjidhjeve impiantistike 
mekanike: 

- Respektim i normave teknike  
- Komfort sherbimi,  
- Besueshmëri funksionale, 
- Inspektueshmëri,  
- Higjenë dhe siguri,  
- Parcializim përdorimi, 
- Kosto te ulet energjitik perdorimi, 
- Kosto të ulët të investimit fillestar, 
- Kosto të ulët të mirëmbajtjes, 
- Standartizim të komponentëve impiantistikë, 
- Respektim maksimal të kushteve ekologjike dhe mjedisore. 

 
Në përgjithësi mund të themi që projektet mekanike janë mbështetur konform normave 
respektive europiane. 

Ne hartimin e projekteve te impianteve mekanike, jemi mbështetur gjithashtu ne baze te 
Kategorizimit te këtij spitali, mbi baze te Strukturës dhe shërbimeve mjekesore te 
parashikuara ne Detyrën e Projektimit,  mbi baze te Konstatimeve dhe vlerësimeve te 
gjendjes egzistuese te impianteve Mekanike dhe mbi baze te Propozimeve te zgjidhjeve 
Arkitektonike, Konstruktive dhe Mjeksore.  

1.1.2 Objektiva Specifike 

Objektivi i përgjithshëm i projektit është përmirësimi dhe rinovimi i godinës ekzistuese 
të Poliklinikes se Specialiteteve Elbasan.  

Me qëllim rritjen e kapaciteteve, përmirësimin dhe modernizimin e shërbimeve, 
struktura ekzistuese do t’i nënshtrohet: 

 rikonstruksionit total  

Sa më sipër, do të bëhet studimi dhe vlerësimi i ndërtesës ekzistuese si dhe hartimi i 
projekteve arkitektonike dhe inxhinierike; përllogaritja e kostove; raportet teknike.  

1.2 Analizë e gjendjes ekzistuese 

Godina e Poliklinikes se Specialiteteve Elbasan, te ndodhur ne Rrugen “28 Nentori”, 
Elbasan, ka filluar te shfrytezohet ne vitin 1975. Aktualisht mbientet shfrytezohen dhe 
jane ne funksionim normal per pacientet si dhe per personelin e sherbimit. Godina eshte 
e organizuar ne 1 kat nen toke dhe 1-2-3 kate mbi toke. 

 

 

 

 

 

 

 

 

Godina e Poliklinikes se Specialiteteve Elbasan ka 5 hyrje per ne objekt, hyrja kryesore 
eshte e pozicionuar në anen e rrugës “28 Nentori”, nje hyrje nga ana e rruges “Bedri 
Xhomo” dhe 2 hyrjet e tjera ne anen jugore te objektit. Hyrjet kanë përdorim miks si nga 
stafi, vizitorët, pacientët.  

2 RRJETI I UJESJELLESIT DHE I KANALIZIMEVE   

 
2.1 Gjendja Ekzistuese 

Gjendja aktuale e sistemit te ujesjellesit dhe te kanalizimeve paraqitet mjaft i amortizuar. 
Sipas verifikimit ne terren te gjendjes aktuale eshte vene re dukshem demtimi i tualeteve 
ne dysheme, amortizim i sistemit te furnizimit me uje dhe te shkarkimit te ujerave te 
ndotura duke ulur ne kete menyre per funksionalitetin e tyre. 
Gjithashtu ka demtime te konsiderueshme ne rrjetin e kanalizimeve dhe lokalizimin e 
ujrave te shiut. Vlen per tu theksuar demtimi i ulluqeve i cili ka sjelle edhe demtimin e 
fasades nga depertimi i lageshtires ne periudhe dimri. 
 

2.2 Pershtatja 

Ne projektimin e rrjetit te ujesjellesit dhe te kanalizimeve eshte marre ne konsiderate rrjeti 
ekzistues i godines. Projekti hidroteknik i eshte permbajtur kerkesave te autoritetit. Pas 
vizitave te vazhdueshme ne objekt nga ana e projektuesve jane pare opsione te ndryshme 
zgjidhjesh dhe me pas eshte arritur ne nje zgjidhje perfundimtare te sistemit hidroteknik. 
Ne baze te funksionalitetit, eshte pare e domosdoshme shtimi i lavamaneve ne dhomat e 
mjekeve. 
Do te nderhyet ne rrjetin e ujesjellesit dhe ate te shkarkimit te ujrave te ndotura ku eshte 
menduar te ndertohet me materiale bashkekohore dhe ne perputhje me standartet ne 
fuqi. Rikonstuksioni do te perfshije instalimet hidroteknike (sistemin e furnizimit me uje 
dhe shkarkimin e ujerave te ndotura) brenda godines. Per rrjetin e jashtem te 
kanalizimeve ne projekt do te perfshihet pjesa nga dalja e kolones kryesore te 
shkarkimeve deri te bashkimi te puseta me e afert. Lidhur me pusetat do te behet 
rikonstruksion I shkarkimeve dhe mbulimi i pusetave do te behet me kapake prej gize te 
gatshem. 
Materialet qe do perdoren per rrjetin e ujesjellesit jane perzgjedhur per te perballuar 
prurjet dhe presionet llogaritese. 
Çdo pajisje do te kompletohet me rubineta filter ne hyrje te ujit ngrohte dhe atij te ftohte. 
Tubat e furnizimit me uje do te jene PP-R per presion 16Atm. Ndersa tubat e shkarkimeve 
do te projektohen me material te cilesise se pare dhe me gomine ne zgjatim, po keshtu 
me gomine dhe te gjitha rakorderite. Eshte percaktuar pika e shkarkimit te ujerave te 
perdorura jashte objektit dhe lidhjen me rrjetin ekzistues K.U.Z. 
Impianti i furnizimit me ujë parashikon furnizimin me ujë për nevojat hidrosanitare, ujë 
të ftohtë dhe ujë të ngrohtë, nevojat për ujë teknik për pajisjet mekanike të impianteve të 
ndryshme dhe për përdorim te kufizuar mjeksor. Nevojat e përgjithshme për ujë 
pavarësisht përdorimit dhe përpunimit të tij, sigurohen nga centrali teknik i cili përbehet 

nga rezerva e ujit dhe nga impiantet përkatëse të pompimit dhe të shpërndarjes. Përvec 
kësaj në rezervën e ujit për përdorim sanitar sigurohet edhe rezerva e ujit për nevojat e 
impiantit të mbrojtjes nga zjarri. 
 

2.3 Rezerva ujore  

Furnizimi me ujë për nevojat hidrosanitare parashikon nevojat e ujit të ftohtë dhe 
nevojat për ujë te ngrohtë. Rezerva e përgjithshme e ujit për nevojat hidrosanitare, sipas 
normave parashikohet te sigurohen per nevoja te konsumit 24 ore, pavaresisht furnizimit 
te vazhdueshëm me uje nga rrjeti i qytetit . 

Furnizimi me ujë për nevojat mjeksore parashikon nevojat për ujë të përpunuar te 
distiluar ose ozmotik, për përdorim në laboratorët nëpërmjet paisjeve portative ne 
kompletimin medikal te laboratorëve. Kjo zgjidhje eshte e detyruar per shkak te 
kapaciteteve te vogla te strukturës se laboratorëve qe parashikohen per kete poliklinike . 

Furnizimi me ujë për nevoja teknike parashikon nevojat për furnizimin e të gjithë 
paisjeve sanitare me uje te ngrohte,  gjithashtu për nevojat e impiantit të ngrohje/ftohje 
te kondicionimit.  

Në total rezerva e kërkuar e ujit për të tre përdorimet e mësipërme është rezerva ujore 
per përdorim sanitar per 24 orë. 

 
2.4 Sistemi i furnizimit me ujë të ftohtë sanitar 

Sistemi i furnizimit me ujë hidrosanitar përbëhet nga : 

a) grupi i presurizimit  
b) rrjeti i shpërndarjes   

 
2.4.1 Grupi i presurizimit 

Grupi është i përbërë nga pompat kryesore elektrike e ushqyer si nga  rrjeti normal 
elektrik dhe nga rrjeti i emergjencës dhe aksesorët impiantistike përkatës, për të 
garantuar prurjen dhe presionin e rrjetit të konsumatorëve. Pompat janë të  kontrolluara 
nga një kuadër elektrik te pavarur, me lexim të lehtë të instrumentave të sinjalizimit. 
Pompat jane pajisur më kolektorët e thithjes dhe dërgimit, që janë të galvanizuar me 
veshje shtrese epoxidi. Ato kanë në përbërje gjithashtu flusometër, manometër, valvola 
ndërprerëse, valvol moskthimi, si dhe panel elektrik komandimi dhe kontrollolli, si 

presostatët e presionit etj. Grupi i presurizimit është konform normave të standartizuara 
europiane.  

2.4.2 Rrjeti i shpërndarjes së ujit të ftohtë sanitar 

Rrjeti i shpërndarjes është rrjeti që shpërndan ujin nga grupi i presurizimit deri në 
konsumatorë nëpërmjet një rrjeti të destinuar për këtë qëllim. Rrjeti i shpërndarjes 
përbëhet nga një linjë kryesore që vjen nga stacioni i pompimit në dhomen teknike, 
nëpërmjet kalimit te tyre gjate koridorit dhe furnizon kollonat kryesore të shpërndarje në 
godinën e poliklinikes, nga të cilat dalin degëzimet magjistrale për çdo kat. Çdo degëzim 
nga magjistrali kryesor shërben si degë furnizimi për një sektorë të caktuar të pajisura me 
një valvul ndërprerëse, për të ndërprerë prurjen e ujit në rastet kur kërkohet të ndërhyhet 
në sistem pa ndërprerë furnizim e konsumatorëve të tjerë. Sistemi i tubave të ujit sanitar 
plotëson të gjitha kërkesat e normave dhe standarteve të përcaktuara, në përputhje me 
specifikimet teknike përkatëse. 

2.4.3 Sistemi i furnizimit me uje të grohtë sanitar  

Sistemi i ujit te ngrohte do te behet me bolier 12 liter dhe 80 liter dhe perbehet nga 
prodhuesi i energjise termike, tubat e shperndarjes dhe pajisjet perkatese te dhenies se 
energjise termike. 
 Me kerkese te supervizorit mund te perdoren tuba PPR qe jane konform standartave te 
mesiperme per cilesine dhe testimin e tyre per presionin dhe rezistencen ndaj 
temperaturave te larta. (Duhet te kihet parasysh se tubat prej PPR jane 15 here me te lehte 
se tubat e çelikut) 
Tubat per furnizimin me uje te ngrohte duhet te sigurojne rezistence termike ndaj 
temperaturave te larta, deri ne 100 grade celsius, korrozionit, agjenteve kimike, peshe te 
lehte, mundesi te thjeshta riparimi e transporti, ngjitje te thjeshte dhe te shpejte, jetegjatesi 
dhe rezistence ndaj ujit te ngrohte. 
 

2.4.4 Dimensionimi i rrjetit te furnizimit me uje sanitar 

Dimensionimi dhe projektimi i te gjithe komponenteve dhe aksesoreve te sistemit te 
furnizimit dhe te shperndarjes te ujit te ftohte/ngrohte sanitar ne objekt eshte realizuar 
duke marre ne konsiderate skemen e shperndarjes, prurjen nominale per çdo aparat 
hidrosanitar, prurjen totale nominale, njekohshmerine e perdorimit te pajisjeve 
hidrosanitare, presionin e punes, humbjet gjatesore dhe lokale te presionit si dhe 
shpejtesine maksimale te rekomanduar te qarkullimit te ujit. 
Vete nevojat per uje sanitar jane llogaritur bazuar ne normen europiane EN-806-3 e cila 
merr ne konsiderate prurjen totale maksimale te kerkuar (Qta dhe Qtb) bazuar ne numrin 

e aparateve hidrosanitare dhe prurjen nominale per çdo aparat hidro/sanitar. Prurjet e 
aparateve te vecanta hidrosanitare jane marre perkatesisht 0.10 l/s per aparatet WC dhe 
0.16 l/sek per lavamanet. Per aparatet ne te cilen parashikohet uji i ngrohte dhe i ftohte 
eshte konsideruar prurja e nevojshme e nje fluksi te vetem. 
Prurja e projektit Gpr bazuar ne normen EN 806-3 eshte llogaritur e diferencuar bazuar 
ne tipologjine e objektit dhe pikerisht: 

 
Tubat qe do te perdoren per furnizimin me uje te ftohte do te jene PPR, PN 16bar. Vetite 
e tubave PPR jepen ne specifikimet teknike. 

Diametrat e tubave do te jene ne funksion te sasise llogaritese te ujit te pijshem dhe 
shpejtesise se levizjes. Gjate llogaritjeve, shpejtesia e levizjes duhet te merret ne intervalet 
0,8‐1,4 m/sek. Gjatesia e tubave eshte 6‐12 m, kurse diametri dhe spesori duhet te jene 
sipas te dhenave ne vizatimet teknike. Te dhenat mbi diametrin e jashtem te tubit, 
presionin, emrin e prodhuesit, standartit qe i referohen, viti i prodhimit, etj, duhet te 
jepen te stampuara ne çdo tub. Tubat e furnizimit me uje duhet te vendosen ne te gjithe 
lartesine e nderteses, ne formen e kollonave, ne ato nyje sanitare ku aparatet jane me te 
grupuara dhe mundesisht sa me afer atyre nyjeve qe kerkojne uje te pijshem. Ato 
instalohen brenda ne mur. Ne rast se gjatesia e shtrirjes se tyre eshte e madhe duhet te 
vendosen kompesatore te tipit me brryl te thjeshte ose tip omega. Bazuar ne prurjen e 
projektit, diametri i linjave te furnizimit me uje eshte llogaritur mbi bazen e formules: 
Qpr = 0,785 x D2 x V 
ku V = eshte shpejtesia e lejuar e levizjes se ujit ne tubacione. 

Kjo shpejtesi, per tubacionet e furnizimit me uje sanitar eshte pranuar: 
 

Diametri 
tubacionit 

DN 25 DN32 DN50 DN63 

Shpejtesia 
max (m/sec) 

1,1 1.3 1,9 2,1 

 
 

Gta 
(l/sec) 

1.1 1.5 2 2.6 3.2 3.6 4.1 4.5 5.1 6.1 7.2 8.1 9 10.1 11.2 12.2 15.2 

Gpr 
(l/sec) 

0.5 0.7 0.8 0.9 1 1.1 1.2 1.2 1.3 1.4 1.5 1.6 1.7 1.8 1.9 2 2.2 

2.4.5  Rakorderite per tubat e ujit te pijshem  

Per sistemin e furnizimit me uje te nderteses, meqenese do te perdoren tuba plastike PPR 
(Polipropilen Random), rakorderite perkatese duhet te jene PPR te cilat plotesojne 
kerkesat e cilesise sipas standartit ISO 9001 dhe DIN 8078 (kerkesat per cilesine dhe 
testimin). Rakorderite qe perdoren ne keto linja jane:   

- Brrylat te thjeshte me 45 grade dhe 90 grade    
- Brryla me fileto metalike te tipit femer dhe mashkull;    
- Tridegeshat te thjeshte dhe me fileto;  
- Katerdegesha (Kryqe)  
- Bashkues te thjeshte  
- Bashkues me fileto metalike tip femer dhe tip mashkull;  
- Reduksionet e ndryshme;  
- Rakorderi tip hollandez; etj 

Rakorderite qe do te perdoren per furnizimin me uje duhet te sigurojne rezistence 
perfekte ndaj korrozionit, rezistence te larte ndaj agjenteve kimike, peshe te lehte, 
mundesi te thjeshta riparimi e transporti, ngjitje te thjeshte dhe te shpejte, jetegjatesi mbi 
30 vjet dhe rezistence ndaj ujit te ngrohte.  

Diametri dhe spesori duhet t’i pershtaten tubave perkates dhe te jene sipas te dhenave 
dhe kushteve teknike. Spesori i rakorderive duhet te jete i tille qe te perballoje 1,5 here te 
presionit te punes se tubave.  

   

2.5  Sistemi i shkarkimit te ujrave te ndotura 

Impianti i shkarkimit të ujërave të zeza  shërben për mbledhjen e shkarkimeve të 
ambienteve  te poliklinikes  te ndotura me ngarkesa bakteriologjike të infektuara etj. Ky 
rrjet është një rrjet i veçantë nga rrjetet e tjera të shkarkimeve si rrjeti i shkarkimeve te 
ujrave te shiut dhe te impiantit te kondicionimit.  
Impianti i shkarkimit të ujërave të zeza do të jetë i përbëre nga : 

 a) rrjeti i brendshëm i shkarkimeve të ambienteve sanitare,  

 b) kolonat vertikale të shkarkimit dhe balancimit,  

 c) kalimet horizontale, pusetat primare me pompat e ngritjes, 

 d) rrjeti i jashtëm i ujrave të zeza  

2.5.1 Rrjeti i brendshëm i shkarkimeve të nyjeve sanitare  

Rrjeti i brendshëm i shkarkimit të nyjeve sanitare është i përbërë nga tubacione plastik 
horizontale të cilat mbledhin të gjitha shkarkimet e pajisjeve për tu shkarkuar ne kolonën 
vertikale të shkarkimit. Diametri dhe gjatësia e tubave është e tillë që të sigurojnë 
rrjedhjen normale të ujrave të zeza në kolonat e shkarkimit.   

Për shkarkimet e ujërave të zeza janë përdorur tuba dhe rakorderi sipas normave dhe 
standardeve. Këto tuba e rekorderi (pjese bashkuese) kanë karakteristika te tilla si: 
sigurojnë mosrrjedhje, reduktim të lartë të transmetimit të zhurmave, janë rezistent ndaj 
ngarkesave mekanike dhe temperaturës se larte, janë rezistent ndaj korrozionit, rezistent 
të lartë ndaj agjentëve kimike, kanë peshë të lehtë, mundësi të thjeshta riparimi, transporti 
dhe instalimi.  

2.5.2 Kolonat vertikale të shkarkimit dhe balancimit  
Kolonat vertikale të shkarkimit dhe balancimit gjithashtu shërbejnë për mbledhjen e 
shkarkimeve të nyjeve sanitare. Ato shoqërohen së bashku me kolonat e balancimit të 
cilat bëjnë të mundur balancimi e ajrit gjatë shkarkimit të ujrave në kolonat kryesore. 
Kolonat e shkarkimit kanë dalje në pjesën e sipërme të tyre në tarracë dhe/ose ne fasadat 
e godinës, ndërsa në fundin e tyre ato bashkohen në kolektorët deri në derdhjen në 
pusetat primare te rrjetit te jashtem. 

Si kolonat e shkarkimit ashtu edhe magjistralet në të cilën janë parashikuar diametrat e 
tubacioneve dhe pjerrësitë e tyre rigorozisht sipas normave të projektimit. Lidhja e tyre 
bëhet me anë të bragave 45° në mënyre që shkarkimi të bëhet sa më i lehtësuar duke lejuar 
qarkullimin e ajrit nëpër tubin e shkarkimit të nyjës sanitare gjë e cila mund të minimizoje 
qarkullimin e ajrit dhe të rrisë nivelin e zhurmave gjate shkarkimit. Këto kolona të 
brendshme janë të gjitha të lidhura me kollonen për shfryrjen dhe ballancimin e 
presioneve të gjithe rrjetit, pasi mblidhen, dalin  jashtë godinës arrijnë në rrjetin e 
pusetave. 

Këto tuba e rekorderi (pjese bashkuese) kanë karakteristika te tilla si: sigurojnë 
mosrrjedhje, reduktim të lartë të transmetimit të zhurmave, janë rezistent ndaj 
ngarkesave materiale dhe temperaturës se larte, janë rezistent ndaj korrozionit, rezistent 
të lartë ndaj agjentëve kimike, kanë peshë të lehtë, mundësi të thjeshta riparimi, transporti 
dhe instalimi. 

2.5.3 Kalimet horizontale, pusetat primare.  

Kolektorët dhe kalimet horizontal shkarkojnë  në pusetat primare të rrjetit e jashtëm.  

Meqenëse shkarkimet e godinës deri në katin nëntokë rezultojnë në kuotën e rrjetit të 
jashtëm të ujrave të zeza nuk është e nevojshme që të përdoren pusetat. Shkarkimet e tyre 
behen me gravitet me rrjedhje te lire.  

Pusetat primare mbledhin ujrat ne rrjetin pranë godinave dhe me pas rrjeti i tyre lidhet 
dhe shkarkon ne rrjetin urban te zonës ose te qytetit. 
 

2.5.4      Rrjeti i jashtëm i shkarkimit 

Rrjeti i jashtëm i grumbullimit te ujërave të zeza eshte parashikuar i përbërë nga puseta 
primare të tipit mbledhëse me konstruksion betoni të papërshkueshëm nga uji dhe me 
kapak gize me permasë Ø60 si dhe tubacionet të dimensionuara sipas normave teknike 
të projektimit. Pusetat e ujërave të zeza janë në forme katrore me thellësi jo më pak se 90 
cm. Përmasat janë duke filluar nga 60x60 cm dhe dimensionohen ne baze te kërkesave te 
projektit. Tubacionet e rrjetit të jashtëm të shkarkimeve rrjeti i jashtëm i shkarkimeve janë 
tuba polietilen i rrudhosur të cilët lidhen ndërmjet tyre me pusetat e shkarkimit të ujërave 
të zeza të vendosura në çdo pikë ndërprerjeje ose kontrolli të rrjetit të jashtëm të 
shkarkimit. Tubat polietilen të rrudhosur plotësojnë të gjitha kërkesat e cilësisë të 
çertifikuar sipas standarteve europiane. 
 

2.5.5 Dimensionimi i tubacioneve te shkarkimit te ujerave te ndotura 
Sistemi i shkarkimeve te ujrave te ndotura behet me gravitet. Sistemi eshte dimensionuar 
ne menyre te tille qe ujrat e shkarkuara te mos okupojne te gjithe seksionin e tubacioneve 
te shkarkimit. Sasia e ujrave te shkarkuara (ne njesi shkarkimi US) eshte llogaritur duke 
konsideruar aparatet hidrosanitare te kategorise 3. Dimensionimi dhe projektimi i te 
gjithe komponenteve te sistemit te shkarkimit te ujrave te ndotura eshte bere duke marre 
ne konsiderate: 

- skemen e shperndarjes dhe shkarkimet e brendshme te pajisjeve H/S; 
- fluksion nominal te shkarkimeve per çdo pajisje H/S; 
- shpejtesise se qarkullimit dhe pjerresise se tyre etj. 

Per shkarkimet e ujrave do te perdoren tuba plastike PP3 qe plotesojne te gjitha kerkesat 
e cilesise sipas standardit ISO 4427 dhe prEN 12201. Keto tuba duhet te sigurojne 
rezistence perfekte ndaj korrozionit, rezistence te larte ndaj agjenteve kimike, peshe te 
lehte, mundesi te thjeshta riparimi, transporti dhe lidhje, ngjitje te thjeshte dhe te shpejte. 
Permasat e tubave do te jene ne funksion te sasise llogaritese te ujit te ndotur, shpejtesise 
se levizjes dhe shkalles se mbushjes se tyre. Gjate llogaritjeve, shpejtesia e levizjes duhet 
te merret 1‐2 m/sek kurse shkalla e mbushjes duhet te jete 0,5 ‐ 0,8 e seksionit te tubit.  

Per objektin tone per kanalizimin e ujerave te brendshme do te perdoren tubat PP3 me 
diametra DN50, DN110 dhe DN125. 
Tubacionet e shkarkimit te ujerave te ndotura qe do te dalin nga godina do te perdoren 
te tipit HDPE i brinjezuar SN8 DN 125. Dalja e tubacioneve te shkarkimit te ujrave te 
ndotura nga godina do te behet duke u lidhur me puseten me te afert. 

2.5.6 Tubacionet e shkarkimit te ujrave te ndotura 
 

Per shkarkimin te ujrave te ndotura jane perdorur tuba prej PP3 te densitetit te larte sipas 
karakteristikave te percaktura nga normativa UNI 7613. 

Keto tuba duhet te sigurojne rezistence te larte ndaj agjenteve kimike, peshe te lehte, 
mundesi te thjeshta riparimi, transporti, instalim te thjeshte dhe te shpejte si dhe 
jetegjatesi mbi 30 vjet. 

Diametri i tubave eshte percaktuar ne funksion te daljeve te pajisjeve sanitare qe jane 
vendosura.  

Kollonat vertikale te shkarkimit do te pajiset me pika kontrolli. Instaluesi duhet te 
vendose nje numer te xhuntove ne perputhje me rekomandimet e prodhuesit te 
tubacioneve. 
Tubat e shkarkimit duhet te vendosen ne te gjithe lartesine e nderteses, ne formen e 
kollonave, ne ato nyje sanitare ku aparatet jane me te grupuara dhe mundesisht sa me 
afer atyre nyjeve qe mbledhin me shume ujera te ndotura dhe ndotje me te medha. Tubat 
e shkarkimit lidhen me pajisjet sanitare ose grup pajisjesh me ane te tubave te dergimit. 
Tubat e dergimit do te jene tuba PP3 me te njejtat karakteristika teknike te dhena me siper. 
Gjatesia e ketyre tubave nuk duhet te jete me teper se 10 m. Diametri i tyre do te jete ne 
funksion te daljeve te pajisjeve sanitare qe jane vendosur.   
Per te pakesuar numrin e kollonave duhet qe pajisjet sanitare te grupohen dhe te 
vendosen njeri mbi tjetrin nga kati ne nderkat te nderteses. Diametri i kollonave te 
shkarkimit merret i njejte per te gjithe lartesine e nderteses dhe ne asnje menyre me i 
vogel se tubi me i madh i dergimit te ujrave te ndotura qe lidhet me te. Nuk lejohet 
perdorimi i tubave te shkarkimit me diameter me te vogel se 50 mm. Bashkimet e tubave 
te shkarkimit duhet te behen me mastik te pershtatshem per tuba PP3 i rekomanduar nga 
prodhuesi i tubave. Provat hidraulike behen me presion prove 25% me te larte se presioni 
i punes. Ato behen per te pare qendrueshmerine e rrjetit, si dhe rrjedhjet e mundshme qe 
mund te ndodhin ne tabacione.  

2.5.7 Rakorderite per tubat e shkarkimit te ujrave te ndotura 
 

Per lidhjen e tubave te shkarkimit me njeri tjetrin si dhe me pajisjet sanitare apo grupet e 
tyre do te perdoren rakorderite perkatese me material PP3 te densitetit te larte sipas 
karakteristikave te percaktura nga normatives UNI 8452. 

Diametri i rakorderive duhet te jete i njejte me diametrin e tubit te shkarkimit ku do te 
lidhet dhe ne asnje menyre me i vogel se tubi me i madh i dergimit te ujrave te ndotura 
qe lidhet me te. Ne rastet e ndryshimit te diametrit te tubave te shkarkimit dhe te 
dergimit, rakorderite duhet t'i pershtaten secilit prej tyre. 
Provat e shkarkimit do te realizohen ne perputhje me normen UNI 7615. 
Permasat (diametri) e tyre do te jene ne funksion te sasise llogaritese te ujit te ndotur, 
llojit te pajisjeve sanitare, shpejtesise se levizjes se ujit dhe diametrave te tubave perkates. 
Gjate llogaritjeve, shpejtesia e levizjes se ujit duhet te merret 1‐2 m/sek kurse shkalla e 
mbushjes do te jete 0,5‐0,8 e seksionit te tubit. Diametri dhe spesori i tyre duhet te jene 
sipas te dhenave. Te dhenat mbi diametrin e jashtem, gjatesite, presionin, emrin e 
prodhuesit, standartit qe i referohen, viti i prodhimit, etj duhet te jepen te stampuara ne 
çdo rakorderi. Rakorderite e bashkimit te tubave duhet te montohen ne te gjithe vendet 
ku behet bashkimi me tubat e dergimit te ujrave te ndotura. Lidhja e tubave te dergimit 
me kollonat e shkarkimit, duhet te behet me tridegeshe te pjerreta ose brryla te thjeshte 
nen nje kend 45 ose 60 grade.   Rakorderite e bashkimit duhet te jene tuba PP3 me te njejtat 
karakteristika teknike te dhena me siper. Diametri i tyre do te jete ne funksion te daljeve 
te pajisjeve sanitare qe jane vendosur.  Diametri i rakorderive duhet te jete i njejte me 
diametrin e tubit te shkarkimit ku do te lidhet dhe ne asnje menyre me i vogel se tubi me 
i madh i dergimit te ujrave te ndotura qe lidhet me te. Ne rastet e ndryshimit te diametrit 
te tubave te shkarkimit dhe te dergimit, rakorderite duhet t’i pershtaten secilit prej tyre. 
Bashkimet e rakorderive me tubat e shkarkimit, behen me mastik te pershtatshem per 
tuba PP3 i rekomanduar nga prodhuesi i tubave.   
 

2.5.8 Tubat e ajrimit  

Tubat e ajrimit jane zgjatim ne pjesen e siperme te kollonave te shkarkimit dhe duhet te 
nxirren   70 ‐ 100 cm me lart se pjesa e siperme e çatise ose tarraces se nderteses.   Ato 
duhet te sherbejne per ajrimin e rrjetit te brendshem dhe te jashtem te kanalizimeve.   Ky 
ajrim eshte i domosdoshem sepse me ane te tij behet e mundur largimi i gazrave te 
krijuara ne kollonat e shkarkimit si dhe i avujve te ndryshem qe jane te demshem per 
jeten e banoreve. Gjithashtu, Tubat e ajrimit do te sherbejne per te bashkuar kollonat e 
kanalizimeve me atmosferen per te menjanuar nderprerjen e punes se sifoneve ne pajisjet 
hidrosanitare. Tubat e ajrimit duhet te kene diametrin e brendshem njelloj me diamterin 

e kollones se shkarkimit. Diametri i tubit te ajrimit duhet te jete DN110 mm. Materialet 
qe perdoren per keto tuba duhet te jene rezistent ndaj korrozionit, agjenteve atmosferike, 
gazrave te ndryshem qe dalin nga kollonat e shkarkimit.   Ne maje te tubave te ajrimit 
duhet te vendoset nje kapuç, i cili pengon hyrjen ne tub te ujrave te shiut dhe debores si 
dhe permireson ajrimin e kollones se shkarkimit. Nje grup aparatesh mund te kene dy 
tuba ajrimi. Tubat e ajrimit duhet te montohen me kujdes ne pjesen e siperme te kollonave 
te shkarkimit ne menyre qe te mos shkeputen ose te demtohen nga ererat e forta qe mund 
te fryjne. Ato montohen ne pozicion vertikal . Te gjitha punet e lidhura me instalimin dhe 
vendosjen e tyre ne objekt duhet te behen sipas kerkesave teknike te supervizorit dhe te 
projektit. 

 
2.6 Sistemi i shkarkimit të ujërave të shiut 

Sistemi i shkarkimit të ujërave të shiut është ndërtuar i veçante nga rrjetet e tjera të 
shkarkimeve dhe shërben për të mbledhur ujrat siperfaqesor të shiut nga tarracat si dhe 
nga ujrat sipërfaqësor të sheshit.  

Rrjeti i shkarkimit të ujërave të shiut do të përbëhet nga : 

 a) rrjeti i kullimit të tarracave.   

 b) kolonat vertikale të shiut (kolektorët e shkarkimit të shiut)  

 c) rrjeti i jashtëm i mbledhjes së  ujrave sipërfaqësor . 

2.6.1 Rrjeti i kullimit të ujrave te tarracave  
 

Rrjeti i kullimit te ujërave të tarracës eshte parashikuar me pileta shiu, kollonat si dhe 
kolektorët që mbledhin ujrat e shiut nga tarracat dhe shkarkojnë drejt rrjetit të jashtëm të 
ujrave të shiut. Për shkak të konfigurimit të godinës në relacion me kuotën 0.00 të sheshit 
dhe rrjetit egzistues të jashtëm të mbledhjes së ujrave të shiut rezulton që të gjitha kollonat 
e godinës mbasi zbresin poshtë dyshemesë së  katit përdhe mund të shkarkojnë lirshëm 
në rrjetin e jashtëm. 

Te gjitha kollonat e shkarkimit plotësojnë të gjitha kërkesat e cilësisë sipas normave të 
projektimit, duke filluar nga piletat, kolonat, deri tek kalimet horizontale dhe kolektorët 
që përfundojne në rrjetet respektive.  

2.6.2 Kolonat e shkarkimit të ujrave të shiut  
 

Kolonat vertikale e shkarkimit të ujërave të shiut shërbejnë për të shkarkuar ujin e shiut 
nga piletat ose ullukët deri në nivelin e kolektorëve të ujërave të shiut ose deri në rrjetin 
e jashtëm të shkarkimeve të ujërave të shiut. Dimensioni i tyre është bërë duke marrë 
parasysh kapacitetin e ujit në rastin e periudhave të shirave. Gjatë projektimit, janë marrë 
parasysh kushtet hidro-metrologjike dhe sasitë e reshjeve, në zonën e Elbasanit. Mbi bazë 
të këtyre të dhënave, çdo kollonë mbledh ujrat e jo më shumë se 150 m² sipërfaqe tarrace 
dhe secila prej kollonave është parashikuar me diametër jo me të vogel se 110 mm. 
Kollonat  janë parashikuar të ndërtohen me material metalike , me të gjitha lidhjet me 
bashkim nëpërmjet të cilave sigurohet funksionim normal i shkarkimeve, mosrrjedhje të 
ujrave, qëndrueshmëri në kohë të tyre, janë rezistent ndaj korrozionit, janë rezistent ndaj 
ngarkesave materiale dhe temperaturës se larte, minimizimin e zhurmave gjatë 
shkarkimit si dhe eleminimin e kondensave sidomos në përiudhën e dimrit, mundësi të 
thjeshta riparimi, transporti dhe instalimi. 

2.6.3    Rrjeti i jashtëm i mbledhjes së ujrave sipërfaqësor  

Rrjeti i jashtëm i shkarkimit të ujërave të shiut pasi mbledh të gjithë shkarkimet nga 
kolektorët e shkarkimit të ujërave të shiut shkarkon në rrjetin e qytetit. Për grumbullimin 
e ujërave të shiut janë parashikuar puseta të tipit mbledhëse me konstruksion betoni te 
papërshkueshëm nga uji dhe me kapak gize grile me përmasa 60x40 cm. Të çarat me 
kapakun prej grile janë nga 25 deri 35 mm për te ndaluar plehrat si dhe për te mundësuar 
kullimin e ujërave. Pusetat e ujërave të shiut janë në forme katrore me thellësi jo me pak 
se 90-100 cm me përmasa 40x40 cm. Tubacionet e rrjetit të jashtëm janë tuba polietilen të 
rrudhosur të cilët lidhen ndërmjet tyre me pusetat e shkarkimit të ujërave të shiut. Tubat 
polietilen të rrudhosur plotësojnë të gjitha kërkesat e cilësisë të çertifikuar sipas 
standarteve europiane. 
 

2.6.4 Sistemimi i ujerave te shiut 
 

Largimi i ujerave atmosferike (d.m.th. i ujerave te shiut e te debores se shkrire) eshte 
menduar te kryhet me ane te nje sistemi ujerash ne drejtim te kasetave te shkarkimit te 
ujerave te shiut. Ne teresi sistemi i largimit te ujerave atmosferike perbehet nga: ulluqe 
qe mbledhin ujerat ne tarrace, prej hinkave ujembledhese, kolonave te shkarkimit dhe 
pusetave te kontrollit. 
Ulluqet duhet te sigurojne largimin e plote e te shpejte te ujerave te shiut e te debores si 
dhe reren, pluhurin qe mund te bien mbi tarrace. 

Lidhja e hinkave me muret e fasades duhet te behet e tille qe te mos lejoje ne asnje menyre 
lagien e mureve te objektit. Uji eshte menduar te mblidhet ne ulluk dhe nepermjet 
hinkave te lidhet me kolonat e shkarkimit. Nje hinke mund te mbledhe ujerat nga nje 
siperfaqe prej 250-350 m2.  
Referuar kushteve te projektimit rezulton se per objektin, hinkat dhe kolonat e shkarkimit 
(kolonat vertikale) do te vendosen ne skajet e objektit dhe ne qender si dhe ne drejtimin 
gjatesor te tij. 
    Ne kete menyre behet nje largim i shpejte dhe i panderprere te ujerave te ulluqeve e te 
kunetave te mbuleses se objektit si dhe per te mbajtur papastertite e ndryshme qe mund 
te bllokojne tubat. Tubat duhet te kene diameter jo me te vogel se ai i vete hinkes. Kunetat 
do te jene te mbuluara me zgare metalike.  

Ujerat e shiut mbidhen ne nje pike dhe me pas me nje pjerresi prej 2 % ato largohen ne 
drejtim te kunetes kryesore te drenazhimit.  

